
Еліміздің президенті – Қарулы Күштердің Жоғарғы Бас Қолбасшысы Қасым-Жомарт 

Тоқаев мырза, Қорғаныс министрлігінің кеңейтілген отырысында (Нұр-Сұлтан. 23-мамыр 

2019 ж.) «Кадрларды даярлау және әскери-патриоттық бағытта тәрбиелеу аясында болашақ 

әскери инженерлерді, IT мамандарын, робототехниктерді, жасанды интеллект мамандарын 

даярлау қажет. Бұл «SMART» деп аталатын ұрпақ. Болашақ Қазақстан әскерінің қатарында 

жасанды интеллект пен роботтар болады. Және әскери инженерлерді мектеп қабырғасынан 

бастап дайындау керек» деп айтқан болатын. 

Әскери курсанттарды даярлау сапасын арттырудағы маңызды рөлді педагогикалық 

диагностикалау атқарады. Оның объектісі педагогикалық процесс, педагогикалық процесстің 

барлық элементтері, сонымен қатар білім, біліктілік, дағды және кәсіптік қалыптасу көрсет-

кіштерінің оқыту мен тәрбиелеу барысында меңгерілетін қасиеттер. Әскери мектептерде 

ұландарды белсенді оқу қызметіне тұрақты ынталандыру мақсатында оқыту сапасын баға-

лаудың баллдық – рейтингтік жүйесін және бақылауды интеграциялау арқылы әскери оқу 

орындарында физиканы оқыту процесін педагогикалық диагностикалаудың тиімділігін 

арттыру қажет. 

Педагогикалық диагностикадағы ерекшелік оның жүйелі және ағымдағы, аралық, 

аралық бақылау кезінде біріктірілген қолданылуы. Педагогикалық диагностиканың практи-

калық аспектісін зерттеу әскери жоғары оқу орындары курсанттарының физиканы оқыту 

үдерісінде жол берілетін оның кемшіліктерін анықтау, педагогикалық диагностикадан 

көрінеді. Дәстүрлі сандық бағалау әрқашанда физикалық білімнің сапа деңгейін ескермейді.  

Қазіргі уақыттарда заманауи әдістер, технологиялар, соның ішінде цифрлық әлеуеттік 

білім беру ортасын педагогикалық диагностикалау жеткілікті түрде қолданылмайды және де 

педагогикалық диагностиканың әсері байқалмайды. 

   Педагогикалық диагностикалауды дамытуды жетілдіруді зертеу мақсатында, осы ба-

ғыт бойынша Алматы қаласындағы Бауыржан Момышұлы атындағы «Жас ұлан» мектебінде 

зертеу жұмыстары жүргізілуде. Электрондық білім беру жүйесі негізінде олардың оқуға 

деген оң мотивациясын анықтауға бағытталған сауалнама алынды сондай-ақ рефлексивтілік 

қасиеттің көрінімінің жеке өлшемін бағалау үшін тест жұмысы жүргізілді. Сауалнам бары-

сында: оқушылардың 17% ғана қазіргі оқыту бағдарламасы қызықты деп санайды. 53%-ы 

«жақсы», 30 %-ы « төменгі» мотивациялық деңгейде. 

